
致香港康復計劃方案專責小組： 

 
香港康復計劃方案–「建立共識」階段公眾諮詢會建議書 

 

我係陳少霞，我有智障、精障特色。 

我阿爸已死咗、阿媽住宿舍，我家姐冇理我。 

我由細到大住過保良局、松嶺、柔莊之家、精神病院和同阿爸住過公屋， 

但係唔適應，因為當時冇人教我阿爸點樣同我相處， 

由成年到而家住小型家舍已經超過 16 年。 

 

小型家舍 D 職員和義工對我都唔錯，不過佢哋當我細路咁管。 

我同邊個人ㄧ間房又冇得揀，夜晚出去開會、學嘢， 

又要限 10 點鐘返到家舍，因為夜返冲涼㑹嘈醒其他舍友。 

開會 D 資料記錄我睇唔明，又話因為私隱，又唔俾我揾 D 朋友陪我開會。 

 

我返工超過 16 年，都冇機會進修、轉工， 

冇啱嘅課程讀，更加唔知點樣去申請持續進修基金， 

冇終身學習，點進步？！ 

 

政府要特别關注我吔呢班冇父母、又唔需要監護人嘅智力受障成年人 

 

計劃方䅁要改名做殘疾事務、康復計劃方案， 

唔可以淨係康復，要按殘疾人權利公約做服務改革，住宿支援要改模式。 

 

我智障，係智力受障，唔係精神冇行為能力！ 

我要生活有得揀，D 服務、職員、義工要尊重我係成年人！ 

我唔係個案，更加唔需要 D 服務、職員、義工嚟管理我。 

 

我要有人同我商量生活計劃、用錢， 

我要有個人助理，我要有第三倡議人，我要有終身學習 

我要有得㨂同邊個ㄧ齊住，我要有自己嘅生活。 

 

還我成人身份，我要真正嘅自主自立！ 

 

 

陳少霞 

4.1.2020 

 


